
皇明從信錄卷八

　　　東莞　陳　建輯　　　　秀水沈國元訂

癸亥〈洪武十六年〉

正月宋訥爲國子監祭酒曹國公文忠領國子監事

　〈時太學初設學徒日衆師生相訐敎尼不行故𥳑用公又以學中多公侯子弟欲得威望重臣鎮壓之令曹國〉

　〈公領監事助糾繩訥性嚴重推恩義身言並敎鏟礖不遺餘力寢食學箱不復家宿一時士皆適用　上親御〉

　〈制詞褒之適病遣中使論卿稟天命之性發仲尼之誠施己之幽德修道敎人所以病不病而速差以其有神〉

　〈也又嘗言宋祭酒骨格必壽適有畫工至命繪其像甚肖　上喜已念其老召其子麟侍養〉

上曰人主不能無好尙要當愼之葢好功則貪名者進好

財則言利者進好術則游談者進好諛則巧言者進夫偏

於所好者鮮有不累其心故好功不如好德好財不如好

廉好術不如好信好諛不如好直夫好得其正未有不治

好失其正未有不亂所以不可不愼也○上觀唐太宗帝

範謂侍臣曰此雖非帝王精微之道然語意備至曲盡物

情使其子孫克守其言亦足爲訓自後女主竊柄有乖君

體骨肉少恩有乖建親謟諛並進有乖求賢中見者忌之

讒侫者悅之驕奢縱佚罔知戒懼夫且政令不行于天下

夫且小人朋比於國中卒召藩鎮之禍而唐祚遂衰有國

家者其可不守祖宗之法乎

二月吳沉等進精誠錄先是　上謂沉等曰朕閱古昔帝

--

王其𡸁訓立敎大要有三曰敬天曰忠君曰孝親君能敬

天臣能忠君子能孝親則人道立矣然其言散在經傳未

易會其要領爾等其以三事以類編輯至是書成　上之

賜名曰精誠錄○傅友德等平蒙化府鄧川州破佛光砦

過金沙江攻北勝府擒僞平章高生復平麗江府平津等

州前後斬首一萬三千餘級蠻民降者四十萬户　上以

雲南平命耿炳文往諭傅友德班師沐英留鎮雲南麗川

之外有國曰緬車里之外有國曰八百媳婦皆請內附○

上諭刑部尙書開濟都御史詹徽等曰凡論囚須原情不

可深入人罪昨民有子犯法當死其父行賄求免御史幷

欲罪之朕以父子至親子死而父救之人之至情也故但

論其子而赦其父自今凡有論決必再三詳讞覆奏而行

毋重傷人命

三月命刑部尙書開濟議定詐僞律條○上與侍臣論歷

代創業及國祚修短侍臣皆曰前代祚運之長莫逾成周

其次莫如漢諫議大夫唐鐸進曰三代以後起布衣有天

下者咸稱漢高帝　陛下而已以臣觀之漢高除秦苛法

雜霸不純　陛下革胡元弊政一復中國先王之舊所謂

撥亂世反之正漢高不事詩書　　　　陛下留心聖學

親洒宸翰制諭萬方卓然與典謨訓誥相表裏是故豈漢

